
Inatsisartunut ilaasortaq 
Anton Frederiksen  
Partii Naleraq 

§ 37 naapertorlugu apeqqut nr. 60, 2016 pillugu 
 

 

Asasara Anton Frederiksen  

 

§ 37 naapertorlugu apeqquteqaammut nassiunneqartumut qujanaq.  

 

Sakkunut suliassaqarfik suli akisussaaffigilerlugu tiguneqanngilaq, taamaattumillu 

apeqqutinut akissuteqarnermut atugassanik Naalakkersuisut Inatsisinik 

atuutsitsinermut ministereqarfimmit ilassutissanik piniarput. 

1. Naalakkersuisut ilisimasaqarfigivaa-at ? Aallaasinut imassat 

tikisinneqartarnerat qanoq nakkutigineqarnersoq?  

Akileraartarnermut Aqutsisoqarfiup Kalaallit Nunaannut nioqqutissanik eqqussuineq 

nakkutigisaraa, tassani aamma ilaallutik imassat. Imassanik eqqussisarnermut, Kalaallit 

Nunaannut sakkunut inatsimmi pineqartunut ilaasumut, Kalaallit Nunaanni 

politimesterimit akuersissummik peqarnissaq piumasaqaataavoq. Taamaattoq imassat 

aalajangersimasumik suussusillit ilaatinneqanngillat, taakkua Kalallit Nunaannut 

sakkunut inatsimmi imassanut inerteqquteqarnermi ilaatitsinnginneq pillugu danskit 

nalunaarutaanni nr. 604, 01/08/1998-imeersumi taaneqarput. 

2. Aallaasit sakkullu ulorianartut allat nunatsinnut 

tikisinneqartarnerat qanoq nakkutigineqarnersoq?  

Akileraartarnermut Aqutsisoqarfiup Kalaallit Nunaannut nioqqutissanik eqqussuineq 

nakkutigisaraa, tassani aamma sakkut ilaapput. Sakkunik Kalaallit Nunaannut sakkunut 

inatsimmi pineqartunut ilaasunik eqqussisarnermut, Kalaallit Nunaanni politimesterimit 

akuersissummik peqarnissaq piumasaqaataavoq. Aallaasit eqittaaginnartakkat 

inuussutissarsiutigalugu piniarnermut aallaaniarnermullu atorneqartartut, Kalaallit 

Nunaannut sakkunut inatsimmi ilaatinneqanngillat, taamaattumillu akuersissummik 

peqarnissaq piumasaqaataanani. 

3.  Pisiniarfinni sakkunik imassanillu nioqquteqarneq qanoq 

Naalakkersuisunit malinnaafigineqarpa?  

Kalaallit Nunaanni Politimesteri paasissutissiivoq, politeeqarfiit pisuni 

ataasiakkaani inuussutissarsiortunit sakkuutinik kiisalu imassanik 

eqqussisinnaanissamik tuniniaasinnaanissamillu kissaateqartunit 

qinnuteqaammik tigusaqartartut. Sakkunik nalinginnaasunik akuersissummik 

peqarnissamik piumasaqaateqarfiunngitsunik eqqussinissamik 

qinnuteqartoqarpat, tamanna akuerineqartoq nalunaarummi qinnuteqartumut 

nalunaarutigineqartarpoq. Kisiannili qinnuteqarneq Kalaallit Nunaannut sakkunut 

inatsimmi § 1, imm. 1, nr. 1-6 malillugu sakkunik imaluunniit imassanik 

eqqussinissamut tuniniaanissamullu tunngassuteqarpat, ataasiakkaatigut 

nalilersuisoqartarpoq. Akuersissummik tunniussisoqartillugu, taanna 

atugassarititaasunik imaqartarpoq, makkua pillugit:  

- isumannaatsumik inissisimatitsinissaq,  

- niuernernik nalunaarsuinissaq,  

- politiinut tammartut imaluunniit tillinnerit nalunaarutigineqassasut,  

- pisiniarfimmi kikkut sakkunik Kalaallit Nunaanni sakkunut inatsimmi 

pineqartunut ilaasunik niuernermik suliaqartuunersut ingerlaavartumik 

politiinut paasissutissiisarnissamik pisussaaffeqarneq.  

Kalaallit Nunaanni Politimesterip naggasiutigalugu paasissutissiissutigaa, 

suliaqarnermi sakkunik eqittaaginnartakkanik eqqussinissamut tuniniaanissamullu 

taamaallaat inuussutissarsiortunut akuersissummik tunniussisoqartartoq.  

Taamaalilluni assersuutigalugu naatsunik tigummiaannartakkanik aallaasinik 

tuniniaanissaq siunertaralugu eqqussinissamut akuersissummik 

tunniussisoqartanngilaq. 

 

 

 

 

Inussiarnersumik inuulluaqqusillunga 

 

 

 

Mala Høy Kúko 

 


